
Sum stä al mär 
 
L’è finì di la cüccagna 
del far niente; bevi e magna! 
E pürtropp, porca galera, 
um finì da stä in riviera, 
sut al sul ad l’Adriatic 
c’una spiaggia e un mär simpatici! 
duva seimpar ghìè ò’ariëtta:i 
bella, frësca, ciära e nëtta! 
Però fiöi, dzumal, via 
g ‘avma un po' anca ‘d nustalgìa, 
gh’è da dil insuma, däi, 
dal nos Facsal e di caväi! 
L’era bell si, fis’ci gh’è mäl! 
Oltre a vodga l’umbarsäl, 
sa passäv na bella fiöla 
guärdag retro e tattaröla, 
stä la sed sutta l’umbrella 
vëd passä dla roba bella! 
Apärt che, tra ciapp e pansa, 
gh’n’era anca in abbundansa. 
Pansa molla,roba piccia, 
galunas cun almä dla ciccia, 
la grassona, la magreina 
quattar did fra pansa e scheina. 
Ma ‘l vacciettu, siur Batista, 
‘csa sgüräva intant la vista, 
al duciäva la stangöna: 
bella, granda e in pó tattona, 
‘l la sbirciäva sut i’ucciäi 
Cun dü occ’ cmè dü fanäi 
Savè pó cma pèrdas via 
Al viviva ad nustalgia. 
L’avrà dit: che delüsion 
Vëd in gir di bei galon 
Ma che l’ünica risursa 
L’è ‘c sa slonga almä la bursa! 
Par fä in mòd cla dveinta scüra, 
Seina al guäi dna scuttadüra, 
s’absuntavma ad pastrugnon 
che tra l’ätar, i san  ‘d tufgnon 
di bzuntäd da la marianna 
c’as na dävma so una spanna, 



Po ‘s mativa al sul la schéina 
Cma sa stréina una galéina 
Che sgüìnta cmè una bissa, 
pian pianein la sinscürissa. 
Chi in sal russ o in sal marron 
Ca parum di bastürnon. 
Ma cma fa, oltre a nuius, 
‘l vecc’, pürtrop, l’è anca ambisius 
Vuiriss di, insuma, ‘c sa cär 
Pudì dì: sum stä al mär! 
Quand incó, s’truvum quäidóin, 
as vantum,ma sum da strein 
 
 
 
 
 


